
ROm - Women

1 Se mwen menm Pol, sévite Jezikri, yon nonm Bondye
rele pou sevi li apot, yon nonm li mete apa pou anonse
bon nouvel li a, k'ap ekri nou tout kretyen ki nan lavil
Wom. 2 Depi lontan Bondye te pwomet bon nouvel sa
a pa bouch pwofet li yo, nan Liv Sentespri te fé yo ekri
a. 3 Bon Nouveél sa a pale nou sou Pitit li a, Jezikri, Seye
nou an. Leé pou I' te fét tankou yon moun, Jezi soti nan
fanmi wa David. 4 Men, dapre Sentespri ki fé nou viv pou
Bondye, li te fe nou we avek pouvwa se Pitit Bondye a li
ye, le 1" te leve soti vivan nan lanmo. 5 Gremesi Jezikri sa
a, Bondye fé m' fave pou m' travay tankou apot, pou m'
mennen moun tout nasyon, nan non menm Kris la, pou
yo vin kwe nan li, pou yo obeyi li. ¢ Nou menm kretyen ki
nan lavil Wom, nou fe pati nasyon sa yo tou: Bondye rele
nou pou n' antre nan fanmi Jezikri a. 7 Se sak fé m'ap ekri
nou, nou menm Bondye renmen anpil, nou menm Bondye
rele pou viv apa pou li. Mwen mande Bondye, Papa nou,
ansanm ak Jezikri, Seye a, pou yo ban nou benediksyon ak
ke poze. 8 Anvan m' di nou lot bagay, kite m' di Bondye
meési pou nou gremesi Jezikri. Paske, toupatou sou late
y'ap pale jan nou gen konfyans nan Bondye. * Mwen pran
Bondye pou temwen, Bondye m'ap sevi ak tout ke mwen le
m'ap anonse bon nouvel Pitit li a. Se toutan m'ap nonmen
non nou; 19se san rete m'ap lapriye pou nou; m'ap mande
Bondye pou ' kite mwen vin vizite nou yon lé konsa, si se
volonte li. 11 Se pa ti anvi mwen pa anvi weé nou pou m'
separe ak nou kek benediksyon Bondye ban mwen, pou
n' kapab vin pi féem. 12 Mwen vle di pito, pou m' ta la nan
mitan nou, pou yonn kapab ankouraje 16t ak konfyans nou

gen ansanm nan menm Bondye a. 13 Fré m' yo, mwen vle
nou konn sa: plizye fwa menm, mwen fe lide al vizite nou,
pou jan mwen te anvi we travay mwen bay bon rezilta
nan mitan nou menm jan li bay bon rezilta nan mitan lot
nasyon yo. Men, chak fwa mwen jwenn anpechman, jouk
koulye a. 14 Se yon devwa pou mwen pou m' anonse bon
nouvel la bay tout moun: kit yo eklere, kit yo pa eklere,
kit yo konn li, kit yo pa konn li. 15 Se pouteét sa, m' anvi
vin anonse bon nouvel la ban nou, nou menm ki rete lavil
Wom. 16 Mwen pa wont anonse bon nouvel la: se pouvwa
Bondye ki la pou delivre tout moun ki kwe, jwif yo an
premye, apre yo moun lot nasyon yo tou. 17 Bon nouvel
sa a fée nou we ki jan Bondye fé moun gras. Travay sa a,
li komanse ak konfyans moun gen nan Bondye, li fini nan
menm konfyans la tou, jan sa te ekri a: Moun Bondye fe
gras paske li gen konfyans nan Bondye, se li menm ki va
gen lavi. 18 Se poutet sa, n'ap we kolé Bondye soti nan
syel la, li tonbe sou tout mechanste ak tout lenjistis moun
fe. Sitelman ke yo pa bon, y'ap chache anpeche verite a
fe travay li. 19 Bondye ap peni yo tou paske tou sa yo ka
konnen sou Bondye paréet byen klé devan je yo. Se Bondye
menm ki fé sa konsa pou yo. 20 Se vre wi. Depi Bondye te
fin kreye tout bagay, tout moun ki egzaminen travay li yo
ka konprann ki kalite moun Bondye ye, bagay nou pa ka
we ak je nou: ki vle di, jan li gen yon pouvwa ki p'ap janm
fini, jan li se Bondye tout bon. Se sak fé moun sa yo pa
gen eskiz menm. 21 Yo te konn Bondye byen pwop, men
yo pa bay Bondye lwanj ki pou li, yo pa di I' mesi jan I'
merite ' la. Lekontre, y'ap mete yon bann lide ki pa gen
sans nan tet yo, yo san konprann, fénwa fin plen ke yo.
22Y'ap mache di se moun lespri yo ye. Men, se fou yo fin
fou. 23 Pase pou yo adore Bondye ki p'ap janm mouri a ak
tout bel bagay li yo, yo pito sevi potre moun ki gen pou



Rom 1:24 3 Rom 2:2

mouri, potre zwazo, potre bét kat pa t' ak beét ki trennen
sou vant. 24Lezom vin sitelman fou, Bondye kite yo tonbe
nan fe tout kalite bagay ki pa dako ak volonte li dapre vye
lanvi ki nan ke yo. Se yon wont pou we sa yo fe ak pwop
ko yo. 25 Yo mete manti nan plas verite Bondye a. Yo pito
adore kreyati Bondye, yo pito sévi yo pase pou yo adore
Bondye ki kreye yo a, li menm ki merite pou n' fe lwanj li
tout tan. Amen. 26 Se poutet sa, Bondye kite yo fé sa yo
pito. Men, se sa k'ap avili yo tou: fanm pa vle sevi ak ko
yo jan yo dwe; yo pito fe sa ki pa bon. 27 Se konsa tou,
gason derefize sevi ak fanm jan sa te dwe fét. Yo pran
dife yonn pou lot: gason fe malpwopte ak gason parey
yo. Yo pedi tet yo nét. Men tou, yo resevwa nan ko yo
penisyon yo merite a. 28 Yo refize bay Bondye premye plas
nan ke yo. Bondye tou kite yo tonbe anba pouvwa lespri
yo ki fin deraye pou yo fe bagay yo pa t' dwe fe. 2 Men
sel lide ki nan tét yo: se fe tout kalite lenjistis, tout kalite
mechanste, se anvi so moun, se fé rayisab. Se sa seélman
ki nan ke yo: fe jalouzi, touye moun, chache moun kont,
fe riz, fé koken. Yo tripot konsa. 30 Yonn pale 1ot mal. Yo
pa vle we Bondye, yo ensolan, yo awogan, yo grandize. Yo
toujou ap chache 1ot jan pou fé sa ki mal, yo fwonte ak
paran yo. 31 Yo san konsyans, yo pa kenbe pawol yo. Ke
yo di konsa, yo san pitye pou 16t moun. 32 Yo konn jijman
Bondye a byen pwop: yo konnen moun ki fé bagay sa yo
merite lanmo. Atousa, y'ap plede fé yo toujou. Sa ki pi
réd, yo dako ak moun k'ap fé yo tou.

2

1 Monche, nenpot sa ou ye, ou menm k'ap jije 1ot moun
yo, ou pa gen eskiz. Ou menm k'ap fe menm bagay ak
1ot yo, se pwop tet pa ou w'ap kondannen 1é w'ap jije yo.
2 Nou konnen Bondye ap jije moun k'ap fe bagay sa yo,

epi l'ap jije yo yon jan k'ap dako ak verite a. 3 Monche, ou
menm k'ap jije moun k'ap fe bagay sa yo epi k'ap aji menm
jan an tou, eske ou kwe wa chape anba jijman Bondye a?
40sinon, eske se meprize w'ap meprize Bondye ki gen bon
ke anpil, ki gen pasyans anpil, ki sipote nou anpil? Se
konnen ou pa konnen se poul' ka rele ou vin chanje lavi ou
kife Bondye gen bon ke konsa? >Men, w'ap fé tet di. Ou pa
soti pou chanje lavi ou. Se poutet sa, w'ap pare yon pi gwo
chatiman mete la tann ou pou jou Bondye va fe we kole li
ansanm ak jijman li k'ap fét san patipri. ¢ Le sa a, Bondye
va bay chak moun sa yo merite dapre sa yo fe. 7 Moun
ki pa janm sispann fé byen, k'ap chache lwanj ak respe,
k'ap chache mwayen pou yo pa janm mouri, moun sa yo
va resevwa lavi ki p'ap janm fini an. 8 Men, moun k'ap
kenbe tet ak Bondye, k'ap refize asepte verite a pou fe sa
ki pabon, moun sa yo, yo fe Bondye fache. Kole I' va tonbe
sou yo.  Anpil soufrans ak anpil lapenn pou tout moun ki
lage ko yo nan fé sa ki mal, pou jwif yo an premye, apre
yo pou moun 16t nasyon yo. 10 Men, Bondye va bay tout
moun k'ap fé sa ki byen lwanj, respe ak ke poze, jwif yo an
premye, apre yo moun lot nasyon yo. 11 Paske, Bondye pa
gade sou figi moun. 12 Tout moun ki pa t' konn lalwa Moyiz
la epi ki fé sa ki mal, y'ap peri san lalwa pa reskonsab.
Men, tout moun ki konnen lalwa a epi ki fé sa ki mal, y'ap
pase anba jijman dapre lalwa a. 13 Moun ki mache dwat
devan Bondye, se pa moun k'ap tande lalwa a nan zorey yo

seélman, men se moun ki fé sa lalwa a mande. 14 Moun 1ot
nasyon yo ki pa gen lalwa Moyiz la, yo fe sa lalwa a mande

san yo pa konnen. Yo menm ki pa gen lalwa Moyiz la, yo
tounen yon lwa pou pwop tet pa yo menm si yo pat' konn
lalwa a. 15 Konsa, yo moutre ki jan sa lalwa Moyiz mande
a ekri nan ke yo. Konsyans yo moutre sa tou paske yon le
konsyans yo repwoche yo sa yo fe, yon 1ot le konsyans yo

dako ak sa yo fe. 16 Dapre bon nouvel m'ap anonse a, se
sa menm ki gen pou rive lé Bondye va voye Jezikri pou jije
tou sa lézom t'ap fe an kacheét. 17 Ou menm yo rele jwif
la, ou apiye ko ou sou lalwa a. W'ap vante teét ou deske
ou konn Bondye. 18 Ou konnen sa Bondye vle ou fé; lalwa
a moutre ou ki jan pou ou chwazi sa ki byen. 1° Ou mete
nan tet ou ou ka moutre moun ki pa we yo chemen pou
yo pran. Ou konprann se yon limye ou ye pou moun ki
nan fenwa, 20 yon pwofese lekol pou timoun; ou kwe ou ka
moutre moun ki pa konnen anyen yo anpil bagay. Ou mete
tou sa nan tet ou paske ou seten ou jwenn tout konesans
ak tout verite nan lalwa a. 2! Enben, ou menm k'ap bay
10t yo leson, poukisa ou pa bay tet ou leson tou? 22 W'ap
mande moun pou yo pa volo, epi w'ap volo: w'ap defann
moun fe adilté epi ou menm, w'ap fe adilte! Ou di ou rayi
zidol, epi w'ap piye tanp zidol yo! 23 Wi, ou menm k'ap
vante tet ou deske ou gen lalwa Bondye a ou se yon wont
pou Bondye, pou jan w'ap dezobeyi lalwa a! 24 Se sa menm
ki te ekri: Se nou menm jwif yo ki lakdz moun 1ot nasyon
yo ap plede pale Bondye mal konsa. 25 Si ou fé sa lalwa a
mande ou f&, sikonsizyon an gen valeé pou ou. Men, si w'ap
dezobeyi lalwa a, se tankou si ou pa t' janm sikonsi. 26 Le
yon moun lot nasyon ki pa sikonsi fé sa lalwa a mande,
eske Bondye p'ap gade li tankou yon moun ki sikonsi?
27 Moun 1ot nasyon yo ki pa sikonsi men k'ap obeyi lalwa
a, yo gen pou yo jije ou, ou menm jwif k'ap dezobeyi lalwa
a atout ou gen liv lalwa a nan men ou, atout ou sikonsi a.
28 Se pa moun ki gen aparans jwif ki jwif tout bon. Se pa
sikonsizyon ki kite mak nan ko moun ki sikonsizyon tout
bon an. 29 Jwif ki jwif tout bon, se moun ki jwif nan ke yo.
Sikonsizyon tout bon an, se sikonsizyon ki make ke moun.
Sa se travay Lespri Bondye a, se pa travay lalwa ki ekri nan
liv. Lwanj yon jwif konsa pa soti nan men moun, men nan

men Bondye.

3

1 Nan kondisyon sa a, lé yon moun jwif, ki avantaj ki gen
nan sa? Kisa sikonsizyon an fe pou li? 2 Tout jan, li gen
anpil avantaj. Pou komanse, se jwif yo Bondye te mete
reskonsab pawol li yo. 3 Bon, tande non. Si gen ladan yo
ki pa kenbe pawol yo, eske poutet sa Bondye p'ap kenbe
pawol li tou? 40 non, lekontre. Menm si tout moun ap
bay manti, Bondye gen pou fé sa ki pou fet la rive vre.
Se sa menm ki ekri nan Liv la: Se pou yo rekonét se ou
menm ki gen rezon lé w'ap pale. Se ou menm ki pou gen
pwose a lé y'ap jije ou. 5Men, si lé nou fé sa ki mal, sa fe
moun we pi kle se Bondye ki gen rezon, kisa n'a di lé sa
a? Eske poutet sa le Bondye peni nou li gen td? (Eskize
m' wi, m'ap pale tankou moun.) ¢ Men non! Sile sa a
Bondye pa gen rezon, ki jan Bondye va fé pou jije moun?
7Bon, si lé m' bay manti, sa fe verite Bondye a paret pi kle,
si sa sevi yon lwanj pou Bondye, poukisa pou I' ta jije m'
tankou yon moun ki fé sa ki mal? 8 Poukisa nou pa di pito:
Ann fe sa ki mal pou Bondye ka fé plis byen toujou! Gen
kek malpalan ki pretann se sa mwen di. Enben, Bondye
ap kondannen moun sa yo, epi la gen rezon. ®Men, sa sa
ye menm? Nou menm jwif, eéske nou pi bon pase moun
10t nasyon yo? Non, se pa vre menm. Mwen deja moutre
nou sa: tout moun, ou te met jwif, ou te met pa jwif,
tout moun anba pouvwa peche a. 19Jan sa ekri nan Liv
la: Nanpwen moun ki gen rezon devan Bondye. Non, pa
menm yon grenn. 1Yo yonn pa gen konprann. Yo yonn
p'ap chache Bondye. 12 Yo tout lage ko yo nan bwa, yo
tout pedi chemen yo. Nanpwen yonn ladan yo k'ap fé sa
ki byen. Non, pa menm yon sel. 13 Bouch yo ou ta di yon
kavo ki louvri. Se twonpe y'ap twonpe moun ase ak lang

yo. Pawol nan bouch yo se pwazon, ou ta di venen sepan
aspik. 1 Bouch yo plen madichon ak jouman. 15 Ti krik ti
krak, se fe san koule. 16 Kote yo pase se dega, se male yo
kite deye. 17 Yo pa konn ki jan pou yo viv byen ak moun.
18Yo mete nan tet yo pa gen rezon pou gen krentif Bondye.
19 Nou konnen egzijans lalwa se pou moun ki anba lalwa.
Konsa, pa gen eskiz ki pou soti nan bouch pesonn: tout
moun antd devan Bondye. 20 Se pa paske yon moun fe
sa lalwa a mande kife li inonsan devan Bondye. Poukisa?
Paske lalwa annik fe nou konnen sa nou fe a pabon. 2 Men
koulye a, Bondye fe nou we ki jan li fé moun gras. Lalwa
pa gen anyen pou we nan sa. Se sa liv lalwa a ansanm ak
liv pwofét yo di nou tou. 22 Se le moun mete konfyans yo
nan Jezikri Bondye fe yo gras. Li fé I' pou tout moun ki
kwe nan Kris la, paske yo tout se menm. 23 Tout moun fe
peche; yo tout vire do bay Bondye ki gen pouvwa a. ¢ Men
Bondye ki renmen yo, li fé yo gras. Li fe sa pou yo gratis,
gremesi Jezikri ki vin delivre yo. 25 Se li menm, Jezikri,
Bondye te ofri tankou bet pou touye. Li bay san li pou
tout moun ki mete konfyans yo nan li ka resevwa padon
pou peche yo. Bondye te vle moutre nou ki jan li fé moun
gras. Nan tan lontan, Bondye te pran pasyans, li te femen
je 1" sou peche moun te fe. 26 Men koulye a, li moutre nou
ki jan 'ap fée moun gras, paske li fe nou we se li menm
ki gen rezon, an menm tan 'ap fé tout moun ki kwe nan
Jezi yo gras. 27 Bon. Nan kondisyon sa a, ki rezon moun
genyen pou y'ap fé grandizé anko? Pa genyen menm.
Poukisa? Eske se paske yo fé sa lalwa mande? Non. Men,
paske yo fe Bondye konfyans. 26 Nou kenbe sa nou di a: se
paske yon moun gen konfyans nan Bondye kifé Bondye fe
|' gras, se pa paske li fe sa lalwa mande. 2°Eske Bondye
se Bondye jwif yo selman? Eske li pa Bondye moun lot
nasyon yo tou? Men wi, li se Bondye moun 16t nasyon yo

tou. 30 Paske se yon seél Bondye a ki genyen. L'ap fé moun
ki sikonsi yo gras paske yo gen konfyans nan li. Konsa tou,
1'ap fé moun ki pa sikonsi yo gras paske yo menm tou yo
gen konfyans nan li. 31 Bon. Jan nou pale a, eske konfyans
nan Bondye fe lalwa a pedi vale 1i? Men non, okontre, nou
kanpe lalwa a pi red.

4

1 Kisa n'a di konsenan Abraram, granpapa nou? Kisa
I' te jwenn? 2 Si se sa Abraram te fé a ki te fé Bondye fe
I' gras, li ta met fé grandize. Men, li pa ka fe sa devan
Bondye. 3 Men sa ki ekri nan Liv la: Abraram te mete
konfyans li nan Bondye, se poutét sa Bondye fé I' gras.
4 Moun ki fe yon travay resevwa lajan pousal' fe a. Lajan
yo ba li a, se pa yon fave, ni se pa kado yo fe li. Se yon
bagay yo dwe li. 5> Okontre, moun ki pa fé okenn travay
pou yo dwe li kichoy, men ki mete konfyans li nan Bondye
selman, Bondye k'ap fé tout moun ki meprize l' yo gras, ap
fé moun sa yo gras tou paske yo mete konfyans yo nan li.
6 Se sa David te vle di, le I' deklare: yon moun Bondye fe
gras san Bondye pa gade sousal' fé, se moun konsa ki beni:
7 Ala bon sa bon pou moun lé Bondye padonnen peche yo,
le Bondye pa gade sou fot yo fe! 8 Ala bon sa bon pou yon
moun le Bondye pa mande |' kont pou sa li fé ki mal! 9Eske
benediksyon sa a se pou moun ki sikonsi yo ase? Eske se
pa pou moun ki pa sikonsi yo tou? Nou fek sot di se paske
Abraram te mete konfyans li nan Bondye kifé Bondye te
fe 1' gras. 10Kile sa te rive? Eske se te anvan Abraram
te sikonsi an, osinon nan apre? Non. Se pa t' nan apre.
Se te anvan li te sikonsi. 11 Se lontan apre sa Abraram te
resevwa sikonsizyon an tankou yon letanp. Se te mak ki
te pou moutre Bondye te fe I' gras, paske li te kwe anvan
menm li te sikonsi. Se poutet sa Abraram se papa tout

moun ki mete konfyans yo nan Bondye, menm si yo pa
sikonsi. Moun sa yo, Bondye ap fe yo gras. 12 Abraram se
papa moun ki sikonsi yo tou. Pa paske yo sikonsi ase, men
paske yo menm tou yo swiv egzanp konfyans Abraram,
papa nou, te gen nan Bondye anvan menm li te sikonsi.
13 Bondye te pwomet Abraram ak pitit pitit li yo poul' te
ba yo tout late pou eritaj. Bondye pa t' fé pwomes sa a
paske Abraram te fe sa lalwa mande, men paske Abraram
te gen konfyans nan li. Se sak fé Bondye te fe I' gras. 14 Si
sa Bondye te pwomet la se te pou moun ki fé sa lalwa
a mande, moun pa ta bezwen gen konfyans nan Bondye
anko; pwomes li a pedi tout vale li. 15Poukisa? Paske lalwa
rale kole Bondye sou moun. Men, kote ki pa gen lalwa,
moun pa ka dezobeyi lalwa. 16 Konsa, Bondye fé pwomes
la pou moun ki gen konfyans nan li. Se sak fe, pwomes
la se yon fave Bondye pou tout pitit pitit Abraram yo, pa
selman pou moun ki fé sa lalwa Moyiz la mande, men
pou tout moun ki gen konfyans nan Bondye menm jan
Abraram te gen konfyans nan li a. Abraram se papa nou
tout, 17 jan sa ekri nan Liv la; Mwen fé ou tounen zanset
moun anpil nasyon. Wi, Abraram se papa nou tout devan
Bondye, li te mete konfyans li nan Bondye ki fé moun
mouri yo leve vivan anko, nan Bondye ki kreye tout bagay
ki pat'la. 18 Abraram te gen konfyans nan Bondye, li t'ap
tann pwomes la, malgre 1& sa a li pa t' gen okenn rezon
pou l' te tann anko. Se sak fe li tounen zanset moun anpil
nasyon dapre sa Bondye te di |": Pitit pitit ou yo va anpil.
19Le sa a, Abraram te pret pou gen santan sou tet li. Men,
konfyans li pa t' feblile I' te gade ko I' ki te fin ale, epi pou
I' te we Sara, madanm i, ki pa t' ka fé pitit anko. 20 Non,
li pa t' pedi konfyans nan Bondye, li pa t' janm mete nan
tet li pwomes Bondye a te ka pa rive. Okontre, li te vin
gen plis konfyans toujou; epi li t'ap chante lwanj Bondye.

211j te gen féem konviksyon Bondye te gen pouvwa pou
I' te fé sa I' te pwomet la. 22 Se konsa, poutet konfyans
Abraram te gen nan Bondye a, Bondye fe ' gras. 23 Men,
se pa pou Abraram sélman yo te ekri pawol sa yo: Li fe li
gras. 24 Pawol sa yo te ekri pou nou tou. L'ap fe nou gras
tou, nou menm ki mete konfyans nou nan moun li fé soti
vivan pami mo yo, Jezikri, Seye nou an. 25 Se Jezi sa a ki te
mouri pou peche nou yo epi ki leve soti vivan anko pou fe
Bondye fe nou gras.

5

1Koulye a, paske nou gen konfyans nan Bondye, Bondye
fé nou gras, n'ap viv san ké sote ak Bondye, gremesi
Jezikri, Seye nou an. 2 Paske nou gen konfyans nan li, Jezi
fé nou antre nan fave Bondye. Epi n'ap kenbe fem kote
nou kanpe a. Nou pa manke kontan paske nou gen espwa
resevwa pa nou nan pouvwa Bondye a ansanm avek li.
3 Nou pa manke kontan menm lé n'ap soufri. 4 Poukisa?
Paske nou konnen lé n'ap soufri sa fe nou gen pasyans. Le
nou gen pasyans konsa, sa ban nou kouraj pou nou soufri.
Plis nou gen kouraj, se plis nou gen espwa. 5> Espwa sa a
p'ap janm twonpe nou, paske Bondye te fe nou we jan I'
renmen nou le li ban nou Sentespri li. ¢ Se konsa, lé nou
pat'kapab fé anyen pou tet pa nou, Kris la mouri pou tout
moun ki meprize Bondye, nan tan Bondye te fikse pou sa
terive a. 7 Se pa fasil pou ou jwenn yon moun asepte mouri
pou yon nonm ki gen rezon. Ou ta ka jwenn yonn konsa ki
ta gen kouraj mouri pou yon nonm debyen. 8 Sou pwen sa
a, Bondye moutre nou jan li renmen nou anpil; paske nou
t'ap fé peche toujou le Kris la mouri pou nou. ° Se paske
li bay san li pou nou kifé koulye a Bondye fé nou gras.
Nou pa bezwen mande si Kris la p'ap delivre nou tou anba
koleé Bondye. 10 Nou te lénmi ak Bondye le Pitit Bondye

a mouri pou |' te fe nou byen ak Bondye anko. Koulye a
nou se zanmi Bondye, nou pa bezwen mande si lavi Pitit
Bondye a p'ap delivre nou. ! Epi se pa sa seélman. Nou
jwenn tout plezi nou nan Bondye, gremesi Jezikri, Seye
nou an, ki fé nou byen ak Bondye anko depi koulye a. 12Se
poutet yon sel moun peche antre sou late. Peche a louvri
pot pou lanmo. Se konsa lanmo vin pou tout moun, paske
tout moun fé peche. 13 Peche te deja sou late lontan anvan
Lalwa Moyiz la. Men, paske pa t' gen lalwa, Bondye te
femen je I' sou peche. 14 Men, soti nan tan Adan rive nan
tan Moyiz, lanmo te donminen sou tout moun, malgre yo
pa t' fe peche tankou Adan ki te dezobeyi Bondye. Adan,
se te potre moun ki te gen pou vini an. 15Men, peche Adan
an pa menm bagay ak kado Bondye bay pou gremesi a. Se
fot yon sel moun ki lakoz yon bann 1ot moun mouri. Men,
fave Bondye a gen plis pouvwa toujou. Gremesi yon sel
moun, Jezikri, Bondye bay anpil moun yon kado ki pi gwo
toujou. 16 Gen yon lot diferans anko ant kado Bondye a
ak konsekans peche Adan an. Apre yon sel moun te fin
peche, lé yo jije moun, yo tout tonbe anba kondannasyon.
Men, apre tout kantite peche moun fe, Bondye fe yo yon
fave, li fé yo gras. 17 Se vre wi. Poutet peche yon sel

moun, lanmo te donminen akoz li menm sélman. Men,
gremesi yon sél moun tou, Jezikri, nou jwenn plis toujou:

tout moun ki resevwa fave Bondye a an kantite, tout moun
ki resevwa kado Bondye a e li fe yo gras, yo gen pou yo
viv, pou yo donminen akoz Kris la. 18 Se sak fé menm jan
fot yon sel moun lakoz tout moun kondannen, konsa tou
gremesi yon sél moun ki mache dwat devan Bondye, tout
moun delivre anba jijman kondannasyon, yo jwenn lavi.
19 Si dezobeyisans yon sel moun lakoz yon foul moun fe
peche, konsa tou obeyisans yon sel moun lakoz Bondye
va fe anpil moun gras. 20 Lalwa antre nan koze a pou fe

moun peche plis toujou. Men, kote moun feé plis peche a,
se la fave Bondye a vide pi red sou yo. 2! Se sak fe, menm
jan peche a te bay lanmo le 1' te donminen sou nou, konsa
tou le se fave Bondye a ki donminen sou nou, li fé moun
gras, li ba yo lavi ki pa janm fini an, gremesi Jezikri, Seye
nou an.

6

1 Nan kondisyon sa a, kisa n'a di? Eske nou met
kontinye ap viv toujou nan peche pou fave Bondye a ka
vin pi plis toujou? 2Non. Sa pa ka fet. Poukisa? Paske
annegad peche nou mouri. Ki jan pou n' ta ka kontinye
ap viv toujou nan peche? 3 Eske nou pa konn sa: nou tout
ki resevwa batém pou n' te fe yonn ak Jezikri, avek batéem
sa a nou te fe yonn ave 1' nan lanmo li. 4 Se sak fe, avek

batém nou an nou te antere ansanm ave |', nou te mouri
ansanm ave |' tou. Men, menm jan Papa a te fé 1' leve soti

nan lanmo avek gwo fos pouvwa li, konsa tou nou menm
nou ka mennen yon 1ot lavi. > Menm jan nou fé yonn ak li
paske nou te mouri yon jan tankou li menm li te mouri a,
konsa tou n'a fé yonn ave li, paske n'a leve soti vivan nan
lanm¢ tankou I' tou. ¢ Nou konn sa byen: vye moun nou
te ye anvan an, sa mouri avek Kris la sou kwa a. Konsa,
sa nou gen nan ko nou ki te konn fé nou fé peche a fini.
Nou pa esklav peche anko. 7 Lé yon moun mouri, li delivre
anba pouvwa peche a. & Si nou mouri ansanm ak Kris la,

nou kwe nava viv tou ansanm ave li. ® Nou konnen Kris la
te leve soti vivan nan lanmo, li pa gen pou 1' mouri anko;

lanmo pa gen okenn pouvwa sou li. 20Le 1' te mouri, se pou
peche li te mouri. Li mouri yon seél fwa, li p'ap janm mouri
anko. Koulye a l'ap viv, se pou Bondye l'ap viv. 11 Konsa
tou, nou menm, konsidere tét nou tankou moun ki deja
mouri annegad peche epi k'ap viv pou Bondye ansanm
avek Jezikri. 12 Pa kite peche donminen sou ko nou ki gen

pou mouri a, pou l' fé nou fé tou sa ko a anvi fe. 13 Pa lage
okenn pati nan ko nou nan peche, pou peche a pa sévi ave
I' pou fé sa ki mal. Okontre, tankou moun ki delivre anba
lanmo epi k'ap viv, ann lage ko nou nan men Bondye. Wi,
mete tout pati nan ko nou nan men Bondye pou l' ka sevi
ak yo pou fe sa ki byen. 14 Peche pa dwe donminen sou
nou, paske nou pa anba pouvwa lalwa Moyiz la anko, se
anba fave Bondye a nou ye. 15Kisa sa vle di menm? Paske
nou pa anba lalwa Moyiz la ankd men anba fave Bondye a,
éske nou ta met fé peche pou sa? Men non. 16 Nou konn
sa byen: Si nou lage tet nou nan men yon moun pou nou
sevil' esklav poun'obeyil', nou tounen esklav moun n'ap
obeyi a. Si nou lage ko nou nan peche, nou tounen esklav
peche k'ap fé nou jwenn ak lanmo. Men, si nou lage ko
nou nan obeyi Bondye, n'a esklav obeyisans k'ap fé nou
mache dwat devan Bondye. 7 Men, ann di mési Bondye!
Paske yon le nou menm nou te esklav peche; men koulye a,
egzanp nou jwenn nan sa yo te moutre nou an, n'ap swiv
li ak tout ke nou. 18 Nou delivre anba peche. Koulye a
se esklav sa ki byen nou ye. 1 M'ap pale ak nou tankou
lezom ta pale paske nou feb nan ko nou. Te gen yon le
nou te lage tout ko nou nan fe move bagay ak mechanste,
tankou moun ki esklav yo pou n' te fé sa ki mal. Konsa tou
koulye a, ann lage tout ko nou nan fe sa ki byen, tankou
moun ki esklav Bondye pou n' ka viv apa pou li. 20Leé n'
te esklav peche a, nou pa t' gen okenn obligasyon pou n'
te fé sa ki byen. 21 Le sa a, kisa n' te fé? Nou t'ap fe bagay
ki fé nou wont jodi a. Bagay sa yo fé nou jwenn ak lanmo.
22 Men, koulye a nou delivre anba peche a, nou se esklav
Bondye, se sak fé n'ap viv apa pou Bondye; epi bout pou
bout n'a resevwa lavi ki p'ap janm fini an. 23 Peche peye
nou kach: 1i ban nou lanmo; men kadd Bondye ban nou
gratis la, se lavi ansanm ak Jezikri, Seye nou an, yon lavi

7

1 Frée m' yo, mwen seten nou konnen sa m' pral di nou
la a deja, paske nou konn lalwa a: Se toutotan yon moun
ap viv lalwa gen pouvwa sou li. 2M'ap pran yon egzanp:
yon madan marye gen angajman avek mari ' devan lalwa

toutotan mari a vivan. Men, si mari a mouri, madanm
lan lib devan lalwa annegad mari a. 3 Si pandan mari a

vivan toujou, madanm lan vin fanm yon 16t gason, y'ap

rele madanm lan adilté. Men, si mari a mouri, li lib devan
lalwa. Lé sa a, sil' vin fanm yon 16t gason, li pa yon adilte.

4Se menm jan an tou pou nou menm, fré m' yo. Nou mouri
ansanm ak ko Kris la annegad lalwa. Konsa, nou lib pase
nan men yon lot met. Koulye a, se han men moun ki te
leve soti vivan nan lanmo a nou ye pou nou ka viv yon
jan ki itil pou Bondye. 5Lé n' t'ap viv anba pouvwa lache,
tout vye dezi lalwa te fe leve nan ke nou yo t'ap travay
nan tout ko nou, yo te fe nou feé bagay ki t'ap mennen
nou nan lanmo. ¢Koulye a, nou pa gen angajman ak lalwa
anko. Nou mouri annegad lalwa ki te kenbe nou prizonye
a. Se sak fe nou ka sevi Bondye yon 1ot jan, anba otorite
Sentespri a. Nou p'ap sevil' anko jan n' te konn sévil' nan
tan lontan an, anba otorite lalwa ki ekri nan Liv la. 7 Nan
kondisyon sa a, kisa n'a di? Eske lalwa se peche? Non,

wete sa nan tét ou. Men, se lalwa a ki fé m' konnen sa
peche ye. Se konsa mwen pa ta janm konnen kisa ki rele

gen lanvi, si lalwa pa t' di m": Piga ou janm pote lanvi sou
sak pa pou nou. 8 Peche a pwofite okazyon komandman an
pou I' fé m' gen tout kalite lanvi nan ke mwen. San lalwa
a, peche mouri. ® Pou mwen menm, nan tan lontan, le m'

te san lalwa, mwen te vivan. Men, lé komandman an vin
rive, peche a vin vivan anko. 10 Epi mwen menm, mwen

mouri. Se konsa komandman ki te pou ban m' lavi a, se li

menm ki ban m' lanmo. 11 Peche a pwofite okazyon an, li
twonpe m' ak komandman an. Se konsa, li fé mwen mouri
ak tout komandman an. 12 Men, lalwa a se yon bagay ki
soti nan Bondye. Komandman an tou, se Bondye ki bay li,
se konsa li dwat epi li bon. 13 Eske nou ka di sa ki bon an
tounen yon koz lanmo pou nou? Non, monche! Men, se
peche ki lakoz sa. Peche fe nou we sa li menm li ye vre:
li sevi ak sa ki bon an pou 1' fé mwen mouri. Se konsa,
avek komandman an, peche a kanpe pi red toujou. 14 Nou
konnen lalwa li menm, se yon bagay ki soti nan Lespri
Bondye. Men, mwen menm, mwen se yon ko ki tou feb,
peche fin anpare m', li fé m' tounen esklav li. 15Le m' fe
yon bagay, mwen pa konprann sa m' fé a. Paske, sa m' ta
vle fé a, se pa sam' fé. Epi sa m' pa vle fe a, se li mwen
fe. 16Si sam' pat' vle fe a se li mwen fe, sa vle di mwen
dako lalwa a bon. 17 Nan kondisyon sa a, se pa mwen ki fe
sa ki fet la, men se peche ki nan mwen an ki fe li. 18 Sa se
bagay mwen konnen: Nanpwen anyen ki bon nan mwen,
nan tout ko mwen. Mwen di sa, paske menm lé mwen vle
fe sa ki byen, mwen pa santi m' kapab fe li. 1 Mwen pa fe
byen mwen vle fé a, men mwen fé mal mwen pa vle fe a.
20 Epi, si m' fé mal mwen pa vle fe a, se pa mwen ki fe I,
men se peche ki nan mwen an ki fé li. 2! Pou mwen menm,
mwen jwenn lwa sa a nan mwen: lé m' vle fé sa ki byen,

se sa ki mal ase mwen santi m' ka fé. 22 Nan fon ké m',
mwen jwenn tout plezi m' nan lalwa Bondye a. 23 Men,

nan tout ko m', mwen santi yon 16t lwa k'ap goumen ak
lalwa mwen renmen an. Lwa sa a kenbe m' prizonye anba
otorite peche a ki nan tout ko mwen. 24 Ala malere mwen
malere, mezanmi! Kiles ki va delivre m' anba ko sa a k'ap
trennen m' nan lanmo? 25 Gremesi Jezikri, Seye nou an,
mwen ka di: Mési Bondye! Konsa, men ki jan mwen ye:
dapre konesans pa mwen, mwen se esklav lalwa Bondye



Rom 8:1 16 Rom 8:12

a. Men, dapre sa m' santi nan tout ko mwen, mwen se
esklav lalwa peche a.

8

1 Koulye a, nanpwen okenn kondannasyon pou moun
ki fé yon sel ko ak Jezikri. 2 Lalwa Sentespri a ap fé nou
viv ansanm ak Jezikri, li delivre nou anba lalwa peche a
ansanm ak anba lanmo. 3Bagay lalwa Moyiz la pa t' kapab
fe, paske ko 1ézom te rann li san fos, se Bondye menm ki fe
1": Bondye kondannen peche ki nan ko lézom lan, le 1' voye
pwop Pitit pa l' nan yon ko ki menm ko ak ko peche a, pou
I' te ka fini net ak peche a. 4 Bondye te fé sa pou nou pa
t' viv dapre sa moun jwenn nan ko yo, men dapre Lespri
Bondye a, pou n' te ka satisfe tout egzijans lalwa a. >Moun
k'ap viv dapre sa lézom jwenn nan ko yo, se yon sel bagay
ki nan tet yo: se egzijans ko a. Men, moun k'ap viv dapre
Lespri Bondye a, se yon sél bagay ki man tet yo: se egzijans
Lespri a. ¢Le ou kite egzijans ko a pran tet ou, se mouri
w'ap mouri. Men, le ou kite egzijans Lespri a pran tét ou,
se viv w'ap viv ak ke poze. 7 Poukisa? Paske, lé egzijans ko
a fin pran tet yon moun, li pa vle weé Bondye anko, li p'ap
soumet devan lalwa Bondye a, li p'ap ka soumeét menm.
8 Moun ki soumet devan egzijans ko yo pa kapab fé Bondye
plezi. Pou nou menm, nou p'ap viv dapre egzijans ko nou
anko, men dapre egzijans Lespri Bondye a, paske Lespri
Bondye a nan nou. Si yon moun pa gen Lespri Kris la nan
li, li pa pou Kris la. 10 Men, si Kris la ap viv nan ou, ko ou
te met mouri akoz peche a, Lespri Bondye a ap ba ou lavi,
paske ou jwenn gras devan Bondye. 1! Si Lespri Bondye
ki te fé Jezikri leve soti vivan nan lanmo a rete nan nou,
li menm ki te fe Jezikri leve soti vivan nan lanmo a, li va
bay ko nou yo ki la pou mouri a lavi tou, pa pouvwa Lespri
li a ki rete nan nou. 12 Se konsa, fré m' yo, nou gen yon

det. Men, se pa ko a nou dwe. Se poutét sa, nou pa dwe
viv dapre egzijans ko a. 13 Si n'ap viv dapre egzijans ko
a, n'a mouri. Men, si okontre, pa pouvwa Lespri Bondye
n'ap swiv la, nou fé egzijans ko a mouri, n'a viv. 4 Paske,
tout moun Lespri Bondye a ap dirije, se pitit Bondye yo ye.
15 Lespri Bondye ban nou an, se pa yon lespri k'ap fe nou
esklav pou n'ap tranble devan Bondye toujou. Okontre,
Lespri Bondye a fé nou tounen pitit Bondye. Se li menm
ki penmeét nou rele Bondye Papa. 16 Lespri Bondye a bay
lespri pa nou an lasirans se pitit Bondye nou ye. 17 Si se
pitit Bondye nou ye, nou gen pdsyon pa nou nan eritaj
Bondye te pwomet moun pa |' yo, n'a resevwa pa nou
ansanm ak Kris la nan tou sa Bondye te sere pou li. Paske,
si nou soufri ansanm ak li, n'a resevwa lwanj nan men
Bondye ansanm ak li tou. 18 Pou mwen, nou pa ka konpare
sa n'ap soufri koulye a ak bel bagay Bondye pral fé nou
we yo. 19 Tout kreyasyon Bondye a ap tann konsa kile
pitit Bondye yo va paret. 20 Paske, tout kreyasyon an te
tonbe pa fos anba pouvwa bagay ki pa vo anyen an. Se
pa paske li te vle I', men se akdz moun ki te vle I' konsa
a. Men, li te toujou gen espwa, 2! yon le la delivre anba
esklavaj pouvwa k'ap gate ' la, pou I' ka jwi bel libete pitit
Bondye yo. 22Wi, nou konn sa: jouk jodi a, tout kreyasyon
an ap plenn, 1'ap soufri tankou yon fanm ki gen doule
tranche. 23 Epi se pa li menm sélman. Nou menm tou ki
resevwa Sentespri Bondye a tankou premye kado Bondye
fé nou, n'ap pouse gwo soupi nan ke nou pandan n'ap tann
Bondye fin fe nou tounen pitit li net, fin delivre ko nou
yo. %4 Paske, Bondye delivre nou, men nou menm n'ap
tann toujou. Si nou we sa n'ap tann lan, nou pa nan tann
anko. Ki moun k'ap rete tann sa li we deja? 25 Men, si
n'ap tann sa nou pa we, n'ap tann li avek pasyans. 26 Se
konsa tou, Lespri Bondye a vin ede nou, atout nou feb la,

paske nou pa konnen kisa pou n' mande lé n'ap lapriye,
ni ki jan pou nou lapriye. Men, se Lespri Bondye a menm
k'ap lapriye Bondye pou nou. L'ap pouse gwo soupi moun
pa ka esplike. 27 Bondye menm ki konnen sa ki nan ke
tout moun, li konnen kisa Lespri li a vle mande, paske sa
Bondye vle a se sa Lespri li a ap mande pou tout mounk'ap
viv pou Bondye. 28 Tansélman, nou konn sa byen: nan tout
bagay, Bondye ap travay pou byen tout moun ki renmen
I', pou byen tout moun li te fé lide rele. 2 Paske, moun
Bondye te konnen depi davans pou moun pa 1' yo, depi
davans tou li te mete yo apa pou yo te kab sanble ak Pitit
li a. Konsa, Pitit sa a pase pou premye pitit nan yon bann
fre. 30Se konsa, Bondye rele tout moun li te mete apa depi
davans yo, li fe yo gras epi moun li fé gras yo, li ba yo lwanj
tou. 31Kisan'a di anko sou pwen sa a? Si Bondye pou nou,
kiles ki ka kont nou? 32Li pa t' menm refize nou pwop
Pitit li a, men li bay li pou nou tout. Ki jan poul' pa ta ban
nou tout bagay avek Pitit la tou pou gremesi? 33 Ki moun
ki va akize moun Bondye chwazi yo? Pesonn. Paske se
Bondye menm ki fé yo gras! 34Ki moun ki kab kondannen
yo? Pesonn. Paske Jezikri te mouri. Sak pi réd anko, lileve
soti vivan nan lanmo, epi li chita sou bo dwat Bondye, kote
1'ap plede pou nou. 3>Kisa, ato, ki va fe nou pedi renmen
Kris la gen pou nou an? Soufrans ka fé nou sa? Osinon,
ke sere? Osinon, pesekisyon? Osinon, grangou, mize, gwo
danje, lanmo? Dapre sa ki ekri nan Liv la: 3¢ Se poutet
ou, tout moun yo soti pou touye nou. Yo gade nou tankou
mouton y'ap mennen labatwa. 37 Men, sou tout bagay sa
yo, nou genyen batay la net ale, gremesi moun ki renmen
nou an. 38 Paske, mwen gen lasirans anyen pa ka fé nou
pedi renmen Kris la gen pou nou: ni lanmo, ni lavi, ni zanj
Bondye yo, ni lot otorite ak pouvwa ki nan syel la, ni bagay
ki la jodi a, ni sa ki gen pou vini pita, 3 ni pouvwa ki anwo

nan syel la, ni pouvwa ki anba te a. Non. Pa gen anyen nan
tout kreyasyon Bondye a ki ka janm fe nou pedi renmen
Bondye fé nou we nan Jezikri, Seye nou an.

9

1 Se vre wi, sa m'ap di nou la a. Mwen se moun Kris
la, mwen p'ap bay manti. Epi, konsyans mwen ki anba
pouvwa Sentespri a ta repwoche m' anpil si m' t'ap bay
manti. 2Keé m' sere anpil, se pa yon ti lapenn mwen santi
k'ap manje m' tout tan. 3 Mwen ta pito we m' tonbe anba
madichon Bondye, mwen ta pito pédi renmen Kris la gen
pou mwen an si sa te ka sevi pou byen fré m' yo, moun
menm ras ave mwen yo. 4 Yo se pitit pitit Izrayel; Bondye
te chwazi yo pou pwop pitit li. Se nan mitan yo Bondye
te fé tout bel mevey li yo. Se ak yo li te pase kontra li yo.
Li te ba yo lalwa. Li te moutre yo jan pou yo sevi l'; se
yo ki te resevwa pwomes li yo. 5 Yo se pitit pitit zanset
nou yo. Se nan ras yo Kris la soti e I' te fét tankou yon
nonm. Lwanj pou tout tan pou li menm ki Bondye sou
tout bagay. Ameén. ¢Lé m' di sa, sa pa vle di Bondye p'ap
kenbe pwomes li anko. Se pa tout pitit pitit Izrayel yo ki
fe pati pep Bondye a. 7 Se pa tout pitit pitit Abraram yo
ki bon pitit pou li, paske Bondye te di Abraram, dapre sa
ki ekri nan Liv la: Se Izarak ki va fé pitit pitit mwen te
pwomet ou yo. 8 Sa vle di: tout pitit ki fet dapre egzijans
natirel ko a pa pitit Bondye. Se seélman pitit ki fet dapre
pwomes Bondye a ki bon pitit pitit li. *Men ki jan Bondye
te fe pwomes la: Le konsa, lanne k'ap vini an, m'a tounen.
Leé sa a Sara va gen tan gen yon pitit gason. 10 Gen lot
pawol toujou pou di sou pwen sa a: Rebeka te fe de pitit
gason pou yon sél papa, Izarak granpapa nou. 11 -(we véseé
pwochen) 12Men, Bondye genjan pal' poul' chwazi moun.
Bondye pa chwazi yon moun paske moun lan fé anyen pou

sa, men paske Bondye vle chwazi li. Enben, pou fé nou we
se konsa li toujou fe, Bondye pale ak Rebeka anvan menm
timoun yo te fet, anvan menm yo te fé anyen ni an byen
ni an mal. Li dil' konsa: Pi gran an gen pou sévi pi piti
a. 13 Dapre sa ki te ekri: Mwen renmen Jakob, mwen rayi
Ezaou. 14 Bon, kisa sa vle di? Bondye gen l¢ ap fé lenjistis?
Men non. 15 Chonje sa Bondye te di Moyiz: M'a gen pitye
pou moun mwen vle gen pitye, M'a louvri ke m' pou moun
mwen vle. 16 Se sak fe, bagay konsa pa gade lézom, ou
met tande yo vle, ou met tande yo fé. Se bagay ki gade
Bondye selman, li menm ki gen ke sansib. 17 Paske nan Liv
la, men sa Bondye di farawon an: Se mwen ki fé ou wa tout
espre, pou lé moun we ou, yo ka we pouvwa mwen, pou
moun ka mache fé konnen non mwen toupatou sou late.
18 Konsa, Bondye gen pitye pou moun li vle, li fé moun li
vle kenbe tet ak li. 19Koulye a, n'a mande m': Si se konsa,
kisa Bondye gen pou repwoche moun? Ki moun ki janm
kenbe tet ak Bondye? 20 Monche, pito ou mande: kisa m'
ye pou m' ap diskite ak Bondye konsa? Pran yon krich:
éske krich la ka pale ak moun ki fé 1' la pou I' mande 1":
Poukisa se konsa ou fe m'? 21 Moun k'ap bat te pou fe krich
la gen dwa fe sal' vle ak te a. Avek menm pa t' labou a, li
ka fé de kalite krich: yon bel krich byen che ak yon krich
bon mache. 22 Nou pa gen anyen pou n' di Bondye anko.

Li vle fé nou we kole li, an menm tan li vle fé nou konnen
pouvwa li. Se poutét sa, avek anpil pasyans li sipote tout

moun ki te merite kole li epi ki te tou bon pou mouri. 23 Li
te vle fé nou we tou kantite beél bagay li sere pou moun le
li gen pitye pou yo, pou nou menm li te pare davans pou
resevwa bel bagay li yo. 24 Le m' di nou menm lan, m'ap
pale sou tout moun li rele, non selman nan jwif yo, men
nan moun lot nasyon yo tou. 25 Se sa menm li di nan liv
pwofét Oze a: Moun ki pa t' pép mwen an, se yo menm

m'a rele pep mwen. Nasyon mwen pa t' renmen an, se li
menm m'a rele cheri mwen. 26 Tout kote yo t'ap di se pa
pep mwen yo ye. se la y'a rele yo pitit Bondye ki vivan an.
27 Kanta pou moun pep Izrayel yo, Ezayi, bo pa 1' menm,
di konsa: Menm si moun pep Izrayel yo ta anpil tankou
grenn sab bo lanme, se yon ti ponyen selman nan yo k'ap
sove. 28 Paske, Mét la gen pou ' fé tou sa I' te di a net,
epi byen vit anko, sou tout late. 2° Tankou menm pwofet
Ezayi sa a te di anvan: Si Met ki gen tout pouvwa a pa t'
kite kek pitit pitit pou nou, nou ta pase tankou Sodom,
nou ta menm jan ak Gomo. 39Kisa n'a di nan tou sa? Men
san'a di: Moun ki pa t' jwif yo, ki pa t'ap chache mwayen
pou Bondye fé yo gras la, se yo menm Bondye fe gras paske
yo mete konfyans yo nan li. 31 Men, moun pép Izrayel yo
ki t'ap chache yon lalwa ki pou ta fe Bondye fé yo gras,
yo pa jwenn sa yo t'ap chache a. 32 Poukisa? Paske yo pa
t' mete konfyans yo nan Bondye; yo t'ap chache mwayen
pou Bondye fe yo gras ak zev yo t'ap fé yo. Se konsa y' al
frape pye yo sou woch k'ap fé moun bite a, 33 jan sa te ekri
a: Men li, mwen mete yon woch nan mitan peyi Siyon, yon
woch k'ap fé moun bite wi, yon gwo woch k'ap fé moun
tonbe. Men, moun ki mete konfyans yo nan li p'ap janm
soti wont.

10

1Fré m'yo, jan m' ta renmen we jwif yo sove! Jan mwen
pa manke lapriye Bondye pou yo! 2 Paske, m'ap kanpe di
sa pou yo: yo devwe anpil pou sévis Bondye a, men yo
manke konprann. 3 Yo pa t' konprann ki jan Bondye t'ap
fe lezom gras. Yo te pito chache fé sa nan jan pa yo. Se
konsa yo pa t' asepte jan Bondye te vle fe I' la. 4 Paske,
avek Kris la, lalwa a jwenn bout li. Konsa, Bondye fé tout
moun ki kwe nan Kris la gras. 5Koute: men sa Moyiz te

ekri pou esplike ki jan Bondye fé yon moun gras le ' fe

sa lalwa a mande: Moun ki va fé sa lalwa a mande li fé a,
va jwenn lavi I' ladan li. ¢ Men, men sa yo di pou esplike

ki jan Bondye fe yon moun gras le 1' kwe: Piga ou di nan
ke ou: Kiles ki va moute nan syel la? (Sa vle di: pou fe
Kris la desann soti ladan li.) 7 Ou anko: Kilés ki va desann
anba nan gwo twou san fon an? (Sa vle di: pou fé Kris la
leve soti vivan pami mo yo.) 8Kisa yo di anko? Men sa
yo di: Pawol la toupre ou, li nan bouch ou, li nan ke ou.
Epi pawdl la se mesaj konfyans nan Bondye, mesaj n'ap

anonse a. 2Si ou deklare ak bouch ou devan tout moun
Jezi se Seye a, si ou kwe tout bon nan ke ou Bondye te fe I'

leve soti vivan pami mo yo, wa sove. 10 Paske, lé yon moun
gen konfyans tout bonnankel', se lé saaBondye fe l' gras.
Lé yon moun deklare ak bouch li devan tout moun li gen
konfyans nan Bondye, se lé sa a Bondye delivre li, 11 dapre
sa ki ekri nan Liv la: Nenpot moun ki mete konfyans yo
nan li p'ap janm soti wont. 12 Konsa, nanpwen diferans
ant moun ki jwif ak moun ki pa jwif: yo tout gen yon sel
Meét ki bay tout moun ki rele I' fave I' an kantite. 13 Se sa
ki ekri nan Liv la: Nenpot moun ki rele non Met la gen
pou jwenn delivrans. 14Ki jan y'a fe rele I', si yo poko
gen konfyans nan li? Ki jan pou yo gen konfyans nan li,
si yo pa tande pale sou li? Ki jan pou yo tande pale sou
li, 15 si pa gen pesonn pou fe konnen mesaj la? Ki jan pou
yo fe fé konnen mesaj la, si pa gen moun yo voye pou sa?
Dapre sa ki te ekri a: Ala beél bagay le ou weé moun k'ap
pote yon bon nouvel ap vini! 16 Men, se pa tout ki asepte
bonnouvel la. Se pouteét sa Ezayi te di: Met, kiles ki te kwe
mesaj nou te bay la? 17 Konsa, se lé ou tande mesaj la ou
vin gen konfyans. Mesaj la, se pawol Kris la y'ap anonse.
18 Men, m'ap mande: Eske Izrayel pa t' tande mesaj la?
Men wi. Yo tande |' byen pwop. Paske, jan sa te ekri nan

Liv la: Pawol nan bouch yo gaye sou tout late. Mesaj yo
bay la rive nan dénye bout late. 1 Men, m'ap mande anko:
Eske Izrayel pa t' konprann sa? Pou komanse, men repons
Moyiz bay: M'ap fé nou fe jalouzi pou moun ki pa menm
yon nasyon tout bon. M'ap fe nou fe kole poutet yon pep
ki san konprann. 20 Ezayi menm pouse radiyes li pi lwen
toujou le 1' di: Moun ki pa t'ap chache m' yo, se yo menm
ki jwenn mwen. Moun ki pa t'ap mande pou mwen yo,
se yo menm mwen fe wé mwen. 2! Men, men sa li di sou
Izrayel: Tout lajounen m'ap lonje men m' bay yon pep ki
rebel, k'ap fe woklo.

11

1 Koulye a, m'ap mande: Eske Bondye te voye pép li
a jete? Men non. Paske mwen menm, mwen se yon
moun pép Izrayel, yon pitit pitit Abraram. Mwen soti nan
branch fanmi Benjamen. 2 Non, Bondye pa voye pép li te
chwazi davans lan jete. Eske ou pa chonje sa ki ekri nan Liv
la, kote y'ap rakonte ki jan Eli t'ap pote plent bay Bondye
pou pép Izrayel la: 3 Bondye, yo touye pwofet yo, yo kraze
lotel ou yo; se mwen menm sel ki rete. Men y'ap chache
wete lavi m' tou? 4 Men repons Bondye te ba li: Mwen gen
setmilom (7.000) pou mwen ki pa janm mete jenou yo até
devan Baal. 5Konsa tou, koulye a, gen yon ti rés Bondye te
chwazi nan peép la, se yon fave li te fe yo. ¢ Se pa paske yo
te fe sa ki byen kifé Bondye te fé yo fave sa a; men se paske
Bondye te vle fé 1' pou yo. Si se pa t' konsa, fave Bondye
a pa ta yon fave tout bon anko. 7 Bon. Kisa n'a di koulye
a? Sa pep Izrayel la t'ap chache a, li pa t' jwenn li. Men,
moun Bondye te chwazi yo, se yo ase ki jwenn li. Kanta
pou lot yo, yo vin gen tet di, 8 dapre jan sa te ekri nan Liv
la: Bondye te rann lespri yo lou, yo gen je, men yo pa ka
we; yo gen z0rey, men yo pa ka tande jouk jodi a. ° David,

bo pa ', di tou: Se pou resepsyon y'ap fé yo tounen yon
senn, yon pelen pou yo, pou yo menm yo pranladan!', pou
yo resevwa chatiman yo. 10 Se pou je yo bouche pou yo pa
we menm. Fe yo mache do ba tout tan. 1! Koulye a, m'ap
mande: Le jwif yo bite, éske yo te tonbe net. Men non.
Men, lé yo tonbe a, sa penmet moun 16t nasyon yo rive
delivre. Se konsa yo tounen yon jalouzi pou jwif yo. 12Fot
jwif yo fé a tounen yon riches pou tout moun. Tonbe yo
tonbe a, sa vin yon gwo benediksyon pou moun 1ot nasyon
yo. Nou pa bezwen mande ki gwo benediksyon sa va ye l&
tout jwif yo va delivre! 13 Koulye a, nou menm moun 1ot
nasyon yo, mwen gen sa pou m' di nou: Se apot nou mwen
ye, se vre. Mwen kontan anpil travay m'ap fé a. 14 Men,
mwen kwe konsa m'a rive eksite jalouzi moun ras mwen
yo, pou m' ka delivre kek nan yo. 15 Wi. Si le Bondye te
mete jwif yo sou kote, sa te penmet tout moun sou late
rive vin byen ak Bondye anko, nou pa bezwen mande kisak
va rive e jwif yo va tounen vin jwenn fave Bondye? Se va
lavi pou tout moun ki te mouri yo! ¢ Le yo ofri premye
moso pen an bay Bondye, tout rés pen an vin pou li tou.
Si yo ofri rasin yon pyebwa bay Bondye, tout branch li yo
vin pou li tou. 17 Pép Izrayel la tankou yon pye oliv kay.
Yo koupe kek branch soti ladan li. Ou menm ki pa jwif
la, ou tankou yon branch pye oliv mawon yo grefe nan
plas branch yo koupe yo. Kifé koulye a, se ou menm k'ap
pwofite let rasin k'ap nouri pye oliv kay la. 18 Se poutet sa,
pa gonfle ko ou sou branch ki koupe yo. Ki jan ou kapab
ap feé grandize? Pa bliye, se yon senp branch ou ye. Se
pa ou k'ap pote rasin lan. Men, se rasin lan k'ap pote ou
pito. 1°Le sa a wa di m": Wi. Men, yo te koupe branch
yo pou yo te kapab grefe m' nan plas yo? 20 Wi. Se vre
sa. Men, yo te koupe yo paske yo pa t' gen konfyans nan
Bondye; ou menm ou kenbe paske ou gen konfyans nan

Bondye. Pa kite logey pran tét ou. Okontre, se pou ou
gen krentif anpil nan ke ou. 2! Paske, si jwif yo ki branch
pyebwa a menm Bondye pa te al dousman ak yo, se pa ave
ou la pral dousman. 22 Sa fe nou we ki jan Bondye gen bon
ke, ki jan li seve tou. Li seve pou moun ki tonbe yo, men li
bon pou ou menm. Men, se pou ou rete fem nan renmen
Bondye. Si se pa sa, ou menm tou y'a koupe ou tankou lot
branch yo. 23 Konsa tou, si jwif yo pa pesiste nan movez
fwa yo, si yo rive gen konfyans, y'ap grefe yo tou kote yo
te ye anvan an paske Bondye gen pouvwa grefe yo anko.
240u menm ki pa jwif, ou se yon branch pye oliv mawon yo
koupe. Atout ou mawon an, yo grefe ou sou pye oliv kay
la. Men jwif yo menm, se branch pye oliv kay la menm yo
ye. L'ap pi fasil toujou pou grefe yo anko sou pyebwa pa
yo a. 25Fre m' yo, mwen vle fé nou konnen sekre saaki vre
tout bon, konsa nou p'ap mete nan tet nou nou gen pi bon
konprann pase sa. Men sekre a: Yon pati nan peép Izrayel
la rive gen teét di. Men, se pa pou tout tan. Se va pou jouk
tan tout moun 10t nasyon yo va fin delivre. 26 Se konsa
tout peép Izrayel la va delivre, dapre sa ki ekri nan Liv la:
Moun k'ap wete lezom anba esklavaj la, se nan Siyon 1'ap
soti. L'ap wete tout mechanste pitit pitit Jakob yo, voye
jete byen lwen. 27 Men kontra m' pral pase avek yo le m'a
wete tout peche yo. 28 Jwif yo tounen lénmi Bondye paske
yo derefize asepte Bon Nouvel la. Men, se te pou byen
nou, nou menm moun 16t nasyon yo. Men, Bondye toujou
renmen yo pouteét zanset yo, paske se Bondye menm ki te
chwazi yo. 2 Sa Bondye fe kado, li bay li net; li p'ap chanje
lide le I' fin rele yon moun. 39 Nan tan lontan, nou menm
moun 1ot nasyon yo, nou t'ap dezobeyi Bondye. Men,
koulye a nou vin konnen ki jan Bondye gen pitye pou nou
paske jwif yo dezobeyi li. 31 Konsa tou, koulye a jwif yo ap
dezobeyi Bondye, paske nou vin konnen ki jan Bondye gen

pitye pou nou. Y'ap dezobeyi pou yo menm tou yo ka vin
konnen ki jan Bondye gen pitye pou yo. 32 Bondye mete
tout moun anba menm chenn dezobeyisans lan pou I' ka
gen pitye pou tout moun ansanm. 33 0, gade jan Bondye
rich non! Bon konprann li, konesans li, nou pa ka sonde
yo! Sa depase nou anpil. Ki moun ki ka esplike jijman
Bondye? Ki moun ki konprann lide li gen nan teét 1i? Jan
sa ekri nan Liv la: 34 Ki moun ki konnen sa k'ap pase nan
tet Mét la? Ki moun ki ka ba li konsey? 35Ki moun ki te
janm ba li kichoy nan lide pou Bondye renmet lisa? 36 Se li
menm, Bondye, ki fe tout bagay. Se gremesi li tout bagay
la. Se pou li tout bagay ye. Lwanj pou Bondye tout tan
tout tan! Amen.

12

1 Se sak fe, fre m' yo, jan Bondye fé nou we li gen ke
sansib pou nou an, se pou nou ofri tout ko nou ba li tankou
ofrann bét yo mete apa pou Bondye, bét yo ofri tou vivan
epi k'ap fe Bondye plezi. Se sel jan nou dwe sévi Bondye
tout bon. 2Pa fé menm bagay ak sa moun ap fe sou late.
Men, kite Bondye chanje lavi nou nét ¢ la fin chanje tout
lide ki nan teét nou. Le sa a, n'a ka konprann sa Bondye
vle, n'a konnen sa ki byen, sa ki fe I' plezi, sa ki bon nét
ale. 3 Poutet fave Bondye fée m' lan, men sa m'ap mande
nou tout: Piga nou mete nan tét nou nou plis pase sa nou
ye. Okontre, pa mete gwo lide nan tét nou. Se pou chak
moun konsidere tet li dapre sa Bondye ba li ki pa |' nan
lafwa. 4 Gade byen: nou gen anpil manm nan yon sel ko,
men chak manm gen sévis pa |' apa. 5 Se konsa tou, nou
anpil, men nou fé yon sel ko ansanm ak Kris la. Nou tout
nou fé yon sel ko tou yonn ak 1ot, tankou plizye manm
nan yon sél ko. ¢ Bondye pa bay tout moun menm don.
Men, nou fet pou nou sevi ak kado a dapre fave Bondye

fée nou an. Si yon moun resevwa don pou ' anonse mesaj
ki soti nan Bondye, se pou ' fé sa dapre lafwa li genyen
an. 7 Si yon 10t resevwa don pou I' fe yon travay, se pou I'
fe travay la. Moun ki resevwa don pou |' moutre 16t anpil
bagay, se sa pou I' fé. 8 Moun ki resevwa don pou I' bay
ankourajman, se pou li bay ankourajman. Moun k'ap bay
nansali genyen an, se poul' fe sasan gad deye. Moun k'ap
dirije a, se poul' fé sa byen. Moun k'ap moutre jan li gen
ke sansib la, se pou li fé sa ak ke kontan. 2 Se pou nou yonn
renmen 1ot ak tout ke nou. Rayi sa ki mal, men kenbe fem
nan fe sa ki byen. 10 Se pou nou yonn renmen 16t tankou
fre ak fre k'ap viv ansanm ak Kris la. Nan tou sa n'ap fe,
se pou nou gen respe yonn pou lot, pa konsidere tét nou
anvan. 1 Travay di, pa fé parese. Mete aktivite nan sevis
n'ap rann Met la. 12Pandan n'ap tann lan, fe ke n' kontan.
Se pou nou gen anpil pasyans nan mitan soufrans nou yo.
Pajanm sispann lapriye. 13Bay moun k'ap viv pou Bondye
yo konkou lé nou we yo nan bezwen. Resevwa moun ki vin
lakay nou byen. 14 Mande Bondye pou ' beni moun k'ap
pesekite nou; mande benediksyon, pa mande madichon
pou yo. 15Fe ke n' kontan ak moun ki kontan, kriye ak
moun k'ap kriye. 16 Viv byen yonn ak lot. Pa kite logey
moute tet nou. Viv tankou moun ki san pretansyon. Pa
kwe nou gen pi bon konprann pase sa. 17 Si yon moun fé
nou mal, pa chache fé 1' mal tou. Chache fé sa ki byen nan
je tout moun. 18 Fé tou sa nou kapab pou nou viv byen
ak tout moun mezi nou we nou ka fé li. 1° Mezanmi, pa
tire revanj. Men, kite kole Bondye fe travay li; paske men
sa ki ekri nan Liv la: Se mwen menm sel ki gen dwa tire
révanj, se mwen menm sel ki va bay moun sa yo merite. Se
Bondye menm ki di sa. 20 Okontre, dapre sa ki ekri anko:
Si lenmi ou grangou, ba |' manje. Si li swaf dlo, ba l' bwe.
Le ou fe sa, se yon chale dife ou mete nan ko ' pou fe I'

chanje. 21 Pa kite sa ki mal gen pye sou ou. Okontre, fé sa
ki byen pou n' kraze sa ki mal.

13

1 Tout moun dwe soumeét devan otorite k'ap gouvénen
peyi a, paske nanpwen otorite ki pa soti nan men Bondye,
epi tout otorite ki la, se Bondye ki mete yo. 2 Se poutet
sa, moun k'ap kenbe tet ak otorite yo, yo refize obeyi lod
Bondye tabli. Moun ki refize obeyi 10d la, y'ap rale yon
jijman sou tet pa yo. 3 Tande byen: moun ki fé sa ki byen
pa bezwen pe chef k'ap gouvénen yo. Se moun ki fé sa ki
mal ki pou pe yo. Eske ou ta vle pa pé chef? Enben, fé sa ki
byen; se lwanj ase wa resevwa nan men yo. 4Paske chef yo
se nan sevis Bondye yo ye pou byen nou. Men, si w'ap fe
sa ki mal, ou met tranble, paske se pa pou gremesi yo gen
pouvwa peni moun. Le sa a, se sévis Bondye y'ap fe tou.
Y'ap fe nou we kole Bondye lé y'ap peni moun ki fe sa ki
mal. > Se poutet sa, nou dwe soumet devan tout otorite yo,
pa selman paske nou vle chape anba kole Bondye, men tou
pou konsyans nou pa repwoche nou anyen. ¢ Se poutet sa
tou, nou peye lajan kontribisyon yo, paske anplwaye leta
yo se nan sevis Bondye yo ye, se pou yo fé travay la byen.
7 Peye tout moun sa ou dwe yo: peye enpo nan biwo kote
pou ou peye enpo; peye taks nan biwo kote pou ou peye
taks. Gen krentif pou moun ou dwe gen krentif, Gen respe
pou moun ou dwe respekte. 8 Pa fé det lakay pesonn. Sel
det nou dwe genyen, se pou nou yonn renmen lot. Moun
ki renmen fre parey li, li fé tou sa lalwa mande. ° Se konsa,
ou we komandman sa yo: piga ou janm fe adilte; piga ou
janm touye moun; piga ou janm volo; piga ou janm pote
lanvi sou sak pa pou ou; komandman sa yo ansanm ak tout
10t yo, gen yon sel pawol ki ranmase yo tout: se pou ou
renmen fré paréy ou tankou ou renmen pwop tét pa ou.

10 Moun ki gen renmen nan ke yo pa fé moun mal: se sak

fé lé nou renmen, nou fe tou sa lalwa a mande nou fe. 11Se
sa menm pou nou fe, paske nou konnen ki jan tan an ye

deyo a. Lilé pounouleve soti nan domi, lé a sonnen, paske
koulye a, & pou n' fin delivre a pi pre nou pase lé nou te
fek mete konfyans lan. 12 Nwit lan vanse fini, jou preét pou
kase. Ann sispann fé bagay yo fé nan fenwa. Ann pran
zam nou pou nou ka goumen devan tout moun. 13 Ann
mennen bak nou jan nou dwe, tankou moun k'ap viv gwo
lajounen. Pa fé ekse nan manje ni nan bwe. Pa lage tét
nou nan deboch ni nan vis. Pa chache moun kont, pa fe
jalouzi. 14 Se pou nou pran Jezikri Seye a tankou yon zam
mete sou nou. Pa kite ekzijans ko a pran pye sou nou pou
fé nou fé tou sa li anvi fe.

14

1 Se pou n' resevwa moun ki féb nan konfyans yo byen
san nou pa bezwen diskite openyon yo genyen. 2Men yon
egzanp: Gen moun ki kwe li kapab manje tout bagay; gen
1ot ki feb nan konfyans yo epi ki manje legim ase. 3 Moun
ki manje tout manje pa fet pou meprize moun ki pa manje
tout manje. Konsa tou, moun ki pa manje tout manje
pa fét pou jije moun ki manje tout manje, paske Bondye
asepte ni yonn ni 1ot jan yo ye a. 4Ki moun ou ye konsa
pou w'ap jije domestik 1ot moun? Kit domestik la kenbe
fém nan sevis la, kit li tonbe, sa se zafé ki gade met li
ase. Men, pa p¢, li gen pou I' kenbe fem, paske Seye a gen
pouvwa pou ' soutni li. > M'ap pran yon 1ot egzanp: Gen
moun ki kwe gen jou ki pi konsekan pase 1ot. Gen lot ki
di tout jou se menm. Se pou chak moun gen konviksyon
pa yo. ® Moun ki kwe yon jou pi konsekan pase 1ot, li fe
sa pa respé pou Mét la menm jan ak moun ki manje tout
manje a, li fé sa pa respé pou Met la paske li di Bondye



Rom 14:7 30 Rom 14:19

meési pou manje a. Moun ki pa manje tout manje a, li fé sa
tou pa respe pou Met la, paske li menm tou, li di Bondye
mesi. 7 Se konsa, pa gen yon sel moun nan nou k'ap viv
pou tet pa li. Pa gen yonn nan nou tou k'ap mouri pou
tet pa li. Paske si n'ap viv, n'ap viv pou Seye a, 8si n'ap
mouri, n'ap mouri pou Seye a tou. Konsa, kit nou vivan,
kit nou mouri, se pou Seye a nou ye. ° Paske, Kris la te
mouri, apre sa li leve soti vivan anko pou I' te kapab Met
tout moun, ni moun vivan yo ni moun mouri yo. 1°Men
ou menm, pouki pou w'ap jije fré ou konsa? Ou menm,
pouki pou w'ap meprize fré ou konsa? Nou tout gen pou
konparet devan tribinal Bondye a. 11 Paske men sa ki ekri
nan Liv la: Mét la di: Jan nou konnen mwen vivan an vre,
konsa tou, tout moun gen pou mete ajenou devan mwen.
Nan tout lang moun va pale byen fo pou rekonet pouvwa
Bondye. 12 Se konsa, chak moun gen pou rann Bondye
kont pou tet pa yo. 13 Ann sispann yonn ap jije 1ot. Pito
nou pran desizyon pou n' pa fé anyen ki kapab fe fré nou
bite osinon tonbe nan peche. 14 Paske, mwen menm k'ap
viv ansanm avek Seye Jezi a, mwen seten pa gen anyen
nan sa yo di ki pa bon pou moun k'ap sevi Bondye ki soti
tou konsa nan men Bondye. Si yon moun kwe yon bagay
pa bon pou moun k'ap sévi Bondye, bagay la pa bon pou
li paske li mete sa nan tet li. 15 Si ou fé fre ou lapenn pou
tet yon manje ou manje, ou pa gen renmen nan ke ou pou
fre ou. Piga ou kite manje w'ap manje a lakoz yon fre pedi
sou kont ou, paske li menm Kris la te mouri pou l' te ka
sove 1" tou. 16 Sa ki byen pou ou pa dwe yon okazyon pou
fe yo pale ou mal. 17 Gouvénman Bondye ki wa a, se pa
yon afé manje ak bwe, men se yon keksyon fe sa ki byen,
viv ak ke poze ak ke kontan. Bagay sa yo, se Sentespri ki
bay yo. 18 Moun k'ap sévi Kris la konsa, se yo ki fe Bondye
plezi. Tout moun ap dako ak sa. 19 Se sak fe, ann toujou

chache bagay ki kapab ede nou viv ak ke poze, bagay ki
pou penmet nou yonn soutni 16t nan konfyans nou nan
Bondye. 20 Piga kraze travay Bondye a poutet yon keksyon
manje. Nou ka manje tout manje, se vre. Men, sa pa bon
pou nou manje kichoy ki ka lakoz yon freé tonbe nan peche.
21Sa ki byen an, se lé ou pa manje vyann, ni bwe diven, ni
fe okenn lot bagay ki kapab fe fre ou tonbe nan peche. 22Sa
ou kwe ou menm sou sa, gade I' pou tét ou devan Bondye.
benediksyon pou yon moun ki pa santi 1' koupab le I'ap fe
sa li kwe li dwe fe. 23 Men, moun ki gen doutans sou sal'ap
manje a, Bondye kondannen ' [¢ 1" manje 1', paske li aji san
konviksyon. Tout sa ou fé san konviksyon se peche.

15

1 Nou menm ki fo nan konfyans nou nan Bondye, se
pou nou ede sa ki feb yo pote feblés yo. Nou pa dwe ap
chache sa ki fé nou plezi selman. 2 Okontre, se pou nou
chak chache fe fre parey nou plezi pou byen ', konsa n'a
fe 1' grandi nan konfyans li nan Bondye. 3 Paske Kris la pa
t' chache sa ki te fé |' plezi, men dapre sa ki ekri a: Moun
ki t'ap joure ou yo, se tankou si se mwen menm yo t'ap
joure. 4 Se konsa, tou sa ki te ekri nan Liv la depi nan tan
lontan, yo te ekri yo pou moutre nou anpil bagay, wi, pou
bagay nou jwenn ekri nan Liv la ka ban nou pasyans ak
ankourajman pou n' ka mete tout espwa nou nan Bondye.
5 Se pou Bondye ki bay pasyans ak ankourajman an fe
nou viv byen yonn ak 16t, pou nou ka swiv egzanp nou
jwenn nan Jezikri. ¢ Konsa, n'a mete ké nou ak bouch nou
ansanm pou fé lwanj Bondye, papa Jezikri, Seye nou an.
7 Se pou yonn asepte 1ot jan I' ye a, menm jan Kris la te
asepte nou an pou sa te tounen yon lwanj pou Bondye.
8 Men sa m' vle di: Kris la te fe tet li sevité jwif yo pou
I' te ka fé pwomes Bondye te fé zansét nou yo rive vre,

epi pou ' te moutre jan Bondye kenbe pawdl li. 9 Men,
li te vini pou moun lot nasyon yo tou, pou yo te ka fe
lwanj Bondye pou jan li gen ke sansib, jan sa te ekri nan
Liv la: Se poutet sa m'a fe lwanj ou nan mitan 1ot nasyon
yo. Se poutét sa m'a chante pou non ou. 1°Liv la di anko:
Nou menm moun 16t nasyon yo, fé ke nou kontan ansanm
avek pep Bondye chwazi a. 11 Li di anko: Fe lwanj Mét la,
nou menm moun 16t nasyon yo! Wi, se pou tout pép yo
fe lwanj li! 12 Ezayi di tou: Li gen pou ' vini, pitit pitit
Izayi a. Li va paret pou gouveénen 16t nasyon yo. Nasyon
yo va mete espwa yo nan li. 13 Mwen mande Bondye ki
bay espwa a pou I' fé ké nou kontan net, pou I' fé ke nou
poze ak konfyans nou gen nan li a. Se konsa espwa nou
va toujou ap grandi ak pouvwa Sentespri a. 14 Fré m' yo,
mwen gen fém konviksyon nou gen kont bon santiman
nan ke nou, nou gen kont konesans sou nou pou yonn ka
bay 1ot konsey. 1> Men, mwen te penmet mwen ekri nou
sou anpil pwen nan let mwen an pou mwen te ka fé nou
chonje sa nou te konnen deja. Mwen te penmet mwen fe
sa poutet fave Bondye te fé m' lan, 16 poum' te sevi Jezikri
pandan m'ap travay nan mitan moun lot nasyon yo. Le
m'ap fé konnen bon nouvel Bondye a, se yon sevis apa pou
Bondye m'ap rann, pou moun 1ot nasyon yo ka tounen yon
ofrann ki fé Bondye plezi, yon ofrann yo mete apa pou
Bondye ak pouvwa Sentespri a. 17 Se pou sa, mwen gen
dwa kontan net pou travay m'ap fé ansanm ak Jezikri pou
Bondye. 18 -(we veése pwochen) 1° Wi, m'ap penmet mwen

fé nou konnen sélman sa Kris la te fe m' fe ak sa li te fe m'
di, avek fos mirak ak bel bagay ak pouvwa Lespri Bondye

a. Tou sa, pou mennen moun lot nasyon yo vin nan pye
Bondye pou obeyi li. Se konsa, depi lavil Jerizaléem jouk
nan peyi Iliri, mwen pa manke mache bay bon nouvel ki
pale sou Kris la toupatou. 20 Men, lanbisyon m' se te pou

m' fé konnen bon nouvel la selman kote moun pa t' anko
janm tande nonmen non Kris la, pou m' pa t' bati sou
fondasyon 16t moun te poze, 2! jan sa te ekri nan Liv la:
Moun ki pa t' anko konnen I' yo va we. Moun ki pa t' anko
tande nonmen non ' yo va konprann. 22 Se rezon sa a ki
te anpeche mwen anpil fwa al lakay nou. 23 Men, koulye
a, mwen pa gen anyen ki kenbe m' nan peyi sa yo anko.
Depi lontan mwen fé lide ale we nou. 24 Mwen ta renmen
fe sa lé mapral an Espay lan. Wi, mwen gen espwa pase
we nou pou nou kapab ede m' ale nan peyi sa a, apre m'a
fin pase kek bon moman nan mitan nou. 25 Men, koulye
a, mwen pral Jerizalém pou m' ka rann moun k'ap viv apa
pou Bondye yo yon sévis. 26 Legliz ki nan peyi Masedwan
ak nan peyi Lakayi yo te pran sou yo pou yo te fé yon
ofrann pou ede pov ki nan pep Bondye a lavil Jerizalem.
27 Se yo menm menm ki te fe lide sa a. Men, pou di vre,
yo te dwe pov yo sa. Paske, menm jan jwif yo te separe
benediksyon ki soti nan Lespri Bondye a avek moun ki pa
t' jwif yo, konsa tou, moun ki pa jwif yo gen pou devwa
pou rann yo sevis avek byen laté yo. 28 Lé m'a fini avek
zafé sa a, le m'a renmét tout lajan yo te ranmase a nan
men, lé sa a m'a pati pou Espay, m'a pase we nou sou
wout. 29 Mwen konnen le m'a rive we nou an, se avék tout
benediksyon Kris la m'a rive. 30 Men sa m' mande nou,
fré m' yo: nan non Jezikri, Seye nou an, nan non renmen
Lespri a ban nou, tanpri, pa lage m' nan batay la pou kont
mwen, lapriyeé Bondye pou mwen. 3! Lapriye pou m' ka
delivre anba moun Jide yo ki pa vle kwe. Lapriye tou pou
moun k'ap viv apa pou Bondye nan lavil Jerizalem, pou
yo ka byen resevwa lajan m'ap pote ba yo a. 32 Konsa, si
Bondye vle, m'a rive lakay nou ak ke kontan, epi m'a pran
yon ti repo nan mitan nou. 33 Se pou Bondye ki bay ke
poze a avek nou tout. Amen.

1 Mwen rekomande nou Febe, yon se k'ap sévi nan legliz
Sankre a. 2Resevwa li nan non Seye a, jan moun k'ap viv
apa pou Bondye yo dwe fe 1' yonn pou lot. Ede I' nan tou
sa li ka bezwen, paske li menm li deja ede anpil moun
lefini li te ede m' anpil tou. 3 Di Priska ak Akilas bonjou
pou mwen. Yo t'ap travay ave m' nan sévis Jezikri a. 4 Yo
te riske tét yo pou sove lavi mwen. Se pa mwen sélman
k'ap di yo mesi, se tout legliz ki nan moun 16t nasyon yo
k'ap di yo mesi tou. 5 Di legliz ki sanble lakay yo a bonjou
tou. Di Epayenet, bon bon zanmi mwen an, bonjou. Se
li menm premye moun ki te mete konfyans li nan Kris la
nan peyi Lazi. ¢ Di Mari ki te bay ko ' anpil traka pou
nou an bonjou. 7 Di Andwonikis ak Jenyas, fanmi m' yo
ki te al nan prizon ansanm avé m' yo, bonjou. Apot yo
konsidere yo anpil, yo te patizan Kris la anvan mwen. 8 Di
Anplyatis, bon zanmi m' nan menm Seye a, bonjou. ° Di
Iben, kanmarad travay mwen nan sevis Kris la, bonjou
ansanm ak Estakis, bon zanmi mwen an. 10 Di Apeles ki
moutre jan li gen konfyans nan Kris la bonjou. Di moun
lakay Aristobil yo bonjou. ! Di Ewoddyon, fanmi m' lan,
bonjou. Di moun lakay Nasis yo ki kwe nan Seye a bonjou.
12 Di Trifén ak Trifoz, de sé k'ap bay ko yo anpil traka
pou Seye a, bonjou. Di Pésid, bon zanmi m' ki te pran
anpil fatig pou Seye a, bonjou. 13 Di Rifis, nonm Bondye
chwazi pou sevis li a, bonjou ansanm ak manman 1' ki
yon manman pou mwen tou. 14 Di Asenkrit, Flegon, Emés,
Patwobas, Emas ak tout fre yo ki ansanm ak yo a bonjou.
15 Di Filolog ak Jili, Nere ak se li a ansanm avek Olimpas
ak tout manm legliz ki la avek yo, bonjou. ¢ Yonn bo 1ot
pou mwen tankou fre. Tout legliz Kris yo voye bonjou pou
nou. 17 M'ap ban nou yon dénye ti konsey, fré m' yo: Veye
ko nou ak moun k'ap simen divizyon, k'ap pale kont sa

yo te moutre nou an pou fé moun ki kwe yo pedi tet yo.
18 Moun konsa, se pa Kris la, Seye nou an, y'ap sévi. Se
vant yo y'ap sevi. Y'ap bay bel pawol, y'ap fe bel diskou
pou achte figi moun. Se konsa yo pran tet ti inonsan yo.

19 Pou nou menm, moun lavil Wom, tout moun konnen
jan nou soumet nou devan Seye a. Mwen byen kontan

pou nou. Men, mwen ta renmen pou nou toujou chache
fe sa ki byen, pou nou pa lage ko nou nan fe sa ki mal.
20 Anvan lontan, Bondye ki bay ke poze a gen pou kraze
Satan anba pye nou. Se pou benediksyon Jezi, Seye nou
an, toujou la avek nou. 21 Timote, kanmarad travay mwen
an, ansanm ak Liziyis, Jazon, Sozipate, fanmi m' yo, yo
tout voye bonjou pou nou. 22 Mwen menm, Tésiyis, ki
kouche lét sa a sou papye, mwen voye bonjou pou nou nan
renmen Kris la. 23 Gayis voye bonjou pou nou. Se lakay li
mwen fe ladesant. Epi se la tou tout legliz la fé reyinyon.
Eras, trezorye nan lavil la, ansanm ak fré Katis voye di
nou bonjou. 24 Se pou benediksyon Jezikri, Seye nou an,
toujou la avek nou tout. 25 Ann fe lwanj Bondye! Se li ki
gen pouvwa pou fé nou kenbe fém nan konfyans lan dapre
bon nouvel m'ap anonse a, dapre mesaj m'ap preche sou
Jezikri a, dapre konesans Bondye ban nou kifé nou we plan
travay li. Se li menm ki gen pouvwa pou fé nou kenbe fém
nan konfyans sa a. Plan travay sa a te kache pandan lontan
lontan. 26 Men, koulye a, li parét aklé nan liv pwofét yo
te ekri yo. Konsa, dapre 16d ki soti nan Bondye ki la pou
tout tan an, plan travay la rive an konesans moun tout lot
nasyon yo pou yo kapab mete konfyans yo nan Bondye,
pou yo kapab fe volonte Bondye. 27 Wi, lwanj pou Bondye,
li menm sél ki gen bon konprann! Lwanj pou li nan Jezikri,
depi tout tan epi pou tout tan! Amen.

